
ლანჩხუთის	მუნიციპალიტეტის	საკრებულოს

თავმჯდომარეს	ბატონ	ბესიკ	ტაბიძეს

ბატონო	ბესიკ,

საქართველოს	 ორგანული	 კანონის	 „ადგილობრივი	 თვითმმართველობის
კოდექსი“	მე-16	მუხლის	მე-2	ნაწილის	„ლ“	ქვეპუნქტის,	24-ე	მუხლის	მე-2	ნაწილის,
61-ე	მუხლის	პირველი	და	მე-2	ნაწილების,	 „კონკურენციის	შესახებ“	საქართველოს
კანონის	 მე-3	 მუხლის	 „რ“	 ქვეპუნქტის,	 „ეკონომიკის	 რეგულირებადი	 სფეროების
განსაზღვრის	 შესახებ“	 საქართველოს	 მთავრობის	 2014	 წლის	 05	 დეკემბრის	 №667
დადგენილების	 პირველი	 მუხლის	 „ა“	 და	 „ა1	 “	 ქვეპუნქტებისა	 და	 მე-2	 მუხლის
შესაბამისად,	 წარმოგიდგენთ	 „ლანჩხუთის	 მუნიციპალიტეტის	 ადმინისტრაციულ
საზღვრებში	 ეკონომიკის	 რეგულირებად	 სფეროებად	 განსაზღვრული	 რეგულარული
სამგზავრო	 გადაყვანის	 M2	 და	 M3	 კატეგორიების	 ავტოსატრანსპორტო
საშუალებების	მარშრუტებზე	მგზავრობის	ტარიფებისა	და	შეღავათების	დამტკიცების
შესახებ“	ლანჩხუთის	 მუნიციპალიტეტის	 საკრებულოს	 დადგენილების	 პროექტს	 და
აღნიშნულ	პროექტთან	დაკავშირებით	განმარტებით	ბარათს.

ვინაიდან	 დადგენილების	 მისაღებად	 საკრებულომ	 უნდა	 დაიწყოს
ადმინისტრაციული	 წარმოება,	 ჩვენს	 მიერ	 წარმოდგენილია	 შესაბამისი
განკარგულების	პროექტიც.

1.	პროექტის	მიღების	მიზეზი,	მიზანი	და	არსი

როგორც	 მოგეხსენებათ,	 მუნიციპალიტეტმა	 შეიძინა	 5	 ერთეული	 სამგზავრო
ავტობუსი,	 რომლებიც	 იმოძრავებს	 კონკრეტულ	 მარშუტებზე.	 დადგენილების
პრეამბულაში	 მითითებული	 ნორმატიული	 აქტების	 შესაბამისად,	 აუცილებელია
საკრებულომ	განსაზღვროს	სამგზავრო	ტარიფები.

ყოველივე	 ზემოაღნიშნულიდან	 გამომდინარე	 შემუშავდა	 დადგენილების
პროექტი,	რომელსაც	წარმოგიდგენთ	განსახილველად	და	დასამტკიცებლად.

2.	 პროექტის	 ავტორი	 და	 საკრებულოს	 სხდომაზე	 დანიშნული
მომხსენებელი

პროექტი	 მომზადებულია	 მერიის	 ადმინისტრაციული	 და	 სამართლებრივი
უზრუნველყოფის	 სამსახურის	 მიერ.	 პროექტის	 განხილვისას	 მომხსენებლად
წარმოგიდგენთ	 მერიის	 ინფრასტრუქტურის,	 სივრცითი	 მოწყობისა	 და	 ეკონომიკის
სამსახურის,	 ეკონომიკისა	 და	 საინვესტიციო	 პროექტების	 განყოფილების	 უფროსის



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

მაია	აფხაზავას	კანდიდატურას.

გთხოვთ	საკითხი	შეიტანოთ	ჩვენს	მიერ	ინიცირებული	საკრებულოს	რიგგარეშე
სხდომის	დღის	წესრიგში

3.	პროექტის	წარმდგენი

ლანჩხუთის	მუნიციპალიტეტის	მერი.

პატივისცემით,

ალექსანდრე	სარიშვილი

ლანჩხუთის	მუნიციპალიტეტის	მერია-ლანჩხუთის
მუნიციპალიტეტის	მერი



პროექტი 

ლანჩხუთის მუნიციპალიტეტის საკრებულო 

დადგენილება № 

2024 წლის   ივნისი 

 ქ. ლანჩხუთი  

ლანჩხუთის მუნიციპალიტეტის ადმინისტრაციულ საზღვრებში ეკონომიკის რეგულირებად 

სფეროებად განსაზღვრული რეგულარული სამგზავრო გადაყვანის M2  და M3  კატეგორიების 

ავტოსატრანსპორტო საშუალებების მარშრუტებზე მგზავრობის ტარიფებისა და შეღავათების 

დამტკიცების შესახებ 

საქართველოს ორგანული კანონის „ადგილობრივი თვითმმართველობის კოდექსი“ მე-

16 მუხლის მე-2 ნაწილის „ლ“ ქვეპუნქტის, 24-ე მუხლის მე-2 ნაწილის, 61-ე მუხლის პირველი 

და მე-2 ნაწილების, „კონკურენციის შესახებ“ საქართველოს კანონის მე-3 მუხლის „რ“ 

ქვეპუნქტის, „ეკონომიკის რეგულირებადი სფეროების განსაზღვრის შესახებ“ საქართველოს 

მთავრობის 2014 წლის 05 დეკემბრის №667 დადგენილების პირველი მუხლის „ა“ და „ა1 “ 

ქვეპუნქტებისა და მე-2 მუხლის საფუძველზე, ლანჩხუთის მუნიციპალიტეტის საკრებულო 

ადგენს:  

მუხლი 1  

ლანჩხუთის მუნიციპალიტეტის ადმინისტრაციულ საზღვრებში რეგულარული 

სამგზავრო გადაყვანის M2 და M3 კატეგორიების ავტოსატრანსპორტო საშუალებების 

მარშრუტებზე სამგზავრო ტარიფები განისაზღვროს დანართი №1-ის შესაბამისად. 

 მუხლი 2  

ლანჩხუთის მუნიციპალიტეტის ადმინისტრაციულ საზღვრებში რეგულარული 

სამგზავრო გადაყვანის M2 და M3 კატეგორიების ავტოსატრანსპორტო საშუალებების 

მარშრუტებზე შეღავათებით სარგებლობის უფლების მქონე პირებად განისაზღვროს 

ლანჩხუთის მუნიციპალიტეტის ადმინისტრაციულ საზღვრებში მდებარე საჯარო სამართლის 

იურიდიული პირის – ზოგადსაგანმანათლებლო დაწესებულებების მოსწავლეები 17 

(ჩვიდმეტი) წლის ასაკამდე. 

მუხლი 3  

ლანჩხუთის მუნიციპალიტეტის ადმინისტრაციულ საზღვრებში ეკონომიკის 

რეგულირებად სფეროებად განსაზღვრული რეგულარული სამგზავრო გადაყვანის M2 და M3 

კატეგორიების ავტოსატრასპორტო საშუალებების მარშუტებზე მგზავრობის ტარიფის 

გადახდის სისტემას ნერგავს და ამ დადგენილებით განსაზღვრული მგზავრობის საფასურის 

მოკრებას ახორციელებს უფლებამოსილი სუბიექტი – არასამეწარმეო (არაკომერციული) 

იურიდიული პირი „ლანჩხუთის მუნიციპალიტეტის კეთილმოწყობისა და მომსახურების 

ცენტრი“ გადახდის სისტემის მოწყობის ფარგლებში. ლანჩხუთის მუნიციპალიტეტის მერია 

უზრუნველყოფს სამგზავრო პლასტიკური ბარათების დამზადებასა და გაცემას.  

მუხლი 4  



1. ამ დადგენილების მე-2 მუხლით განსაზღვრული შეღავათიანი მგზავრობის 

ტარიფით მოსარგებლე პირების მგზავრობა ხორციელდება ლანჩხუთის მუნიციპალიტეტის 

მერიის მიერ გაცემული სამგზავრო პლასტიკური ბარათების მეშვეობით.  

2. უფლებამოსილი სუბიექტის მიერ გაცემული ბარათის დაზიანების ან დაკარგვის, თუ 

ორივე შემთხვევაში წარმოიშვა ახალი ბარათის გაცემის აუცილებლობა, ბარათის აღდგენის 

თხოვნით ბარათის გამცემს მიმართავს ბარათის კანონიერი მფლობელი და ბარათის 

აღდგენისთვის მასვე ეკისრება ბარათის გამცემის ანგარიშზე შესაბამისი თანხის გადახდა.  

3. ამ დადგენილების მე-2 მუხლით გათვალისწინებული პირთა კატეგორიისათვის 

განკუთვნილი სამგზავრო პლასტიკური ბარათის სხვა პირთა მიერ მგზავრობისათვის 

გამოყენება ან ამ ბარათის სხვა პირზე ნებისმიერი ფორმით გადაცემა, რასაც მოჰყვა 

არაუფლებამოსილი პირის მიერ ბარათით სამგზავრო ბილეთის აღება, ექვემდებარება 

სამართალდამრღვევი პირის საქართველოს კანონმდებლობის შესაბამისად დაჯარიმებას 

უფლებამოსილი პირის მიერ, რომელიც დაუყოვნებლივ იღებს გადაწყვეტილებას 

შეღავათიანი მგზავრობის ტარიფით მოსარგებლე პირის/პირების სამგზავრო პლასტიკური 

ბარათის სამგზავრო ფუნქციის დაბლოკვის შესახებ და უზრუნველყოფს უფლებამოსილი 

სუბიექტისთვის შესაბამისი ინფორმაციის მიწოდებას ბარათის დაბლოკვის მიზნით.  

4. ბარათის სამგზავრო ფუნქციის დაბლოკვა ხორციელდება 30 (ოცდაათი) 

კალენდარული დღის ვადით, ხოლო იგივე ქმედების განმეორებით ჩადენა გამოიწვევს 

ბარათის სამგზავრო ფუნქციის დაბლოკვას 90 (ოცხმოცდაათი) კალენდარული დღის ვადით. 

აღნიშნული ვადის გასვლის შემდეგ, ბარათი ექვემდებარება უფასო განბლოკვას.  

5. არასამეწარმეო (არაკომერციული) იურიდიული პირი პირი „ლანჩხუთის 

მუნიციპალიტეტის კეთილმოწყობისა და მომსახურების ცენტრი“ მოთხოვნის საფუძველზე, 

მოთხოვნის მიღებისთანავე (მაგრამ არაუგვიანეს 2 (ორი) სამუშაო დღისა) უზრუნველყოფს 

ბარათის დაბლოკვას.  

6. ამ დადგენილების მე-2 მუხლით განსაზღვრული შეღავათიანი მგზავრობის 

ტარიფით მოსარგებლე პირებზე სამგზავრო პლასტიკური ბარათის გაცემა/აღდგენა 

ხორციელდება მათ მიერ პირი „ლანჩხუთის მუნიციპალიტეტის კეთილმოწყობისა და 

მომსახურების ცენტრი“-სთვის მიმართვის საფუძველზე.  

7. ამ დადგენილების მე-2 მუხლით განსაზღვრული შეღავათიანი მგზავრობის 

ტარიფით სარგებლობის მიზნით გასაცემი სამგზავრო პერსონიფიცირებული პლასტიკური 

ბარათის მისაღებად წარმოდგენილი უნდა იქნეს შესაბამისი სტატუსისა და პირადობის 

დამადასტურებელი დოკუმენტი.  

მუხლი 5  

ამ დადგენილების პირველი მუხლით გათვალისწინებული ტარიფები ჩაირიცხოს 

არასამეწარმეო (არაკომერციული) იურიდიული პირის პირი „ლანჩხუთის მუნიციპალიტეტის 

კეთილმოწყობისა და მომსახურების ცენტრი“-ს საბანკო ანგარიშზე. მიღებული შემოსავალი 

მოხმარდეს ლანჩხუთის მუნიციპალიტეტის ადმინისტრაციულ საზღვრებში ეკონომიკის 



რეგულირებად სფეროებად განსაზღვრული რეგულარული სამგზავრო გადაყვანის M2 და M3 

კატეგორიების ავტოსატრანსპორტო საშუალებების უზრუნველყოფას.  

მუხლი 6  

არასამეწარმეო (არაკომერციულმა) იურიდიულმა პირმა „ლანჩხუთის 

მუნიციპალიტეტის კეთილმოწყობისა და მომსახურების ცენტრი“ ექვს თვეში ერთჯერ 

უზრუნველყოს ლანჩხუთის მუნიციპალიტეტის მერისათვის ინფორმაციის მიწოდება 

ფაქტობრივად გადაყვანილ (მათ შორის, შეღავათიანი მგზავრობის ტარიფით მოსარგებლე) 

მგზავრთა რაოდენობისა და არასამეწარმეო (არაკომერციული) იურიდიული პირის პირი 

„ლანჩხუთის მუნიციპალიტეტის კეთილმოწყობისა და მომსახურების ცენტრი“-ს საბანკო 

ანგარიშზე მგაზვრობის საფასურიდან შემოსული თანხების შესახებ.  

მუხლი 7 დადგენილება ამოქმედდეს გამოქვეყნებისთანავე.  

საკრებულოს თავმჯდომარე                                                       ბესიკ ტაბიძე 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

დანართი №1    

ლანჩხუთის მუნიციპალიტეტის ადმინისტრაციულ საზღვრებში რეგულარული სამგზავრო 

გადაყვანის M2 და M3 კატეგორიების ავტოსატრანსპორტო საშუალებების მარშრუტებზე 

სამგზავრო ტარიფები 

მარშუტის N დასახელება ტარიფი 

1 ლანჩხუთი-გრიგოლეთი-წყალწმინდა 2 ლარი 

2 ლანჩხუთი-ჯაპანა 1 ლარი 

3 ლანჩხუთი-ეწერი 1 ლარი 

4 ლანჩხუთი-აცანა-მამათი 2 ლარი 

5 ლანჩხუთი-ჩოჩხათი-გულიანი 2 ლარი 

 

 



პროექტი 

ლანჩხუთის მუნიციპალიტეტის საკრებულო 

განკარგულება № 

2024  წლის     ივნისი 

 ქ. ლანჩხუთი  

 
„ლანჩხუთის მუნიციპალიტეტის ადმინისტრაციულ საზღვრებში ეკონომიკის რეგულირებად 

სფეროებად განსაზღვრული რეგულარული სამგზავრო გადაყვანის M2  და M3  კატეგორიების 

ავტოსატრანსპორტო საშუალებების მარშრუტებზე მგზავრობის ტარიფებისა და შეღავათების 

დამტკიცების შესახებ“ ლანჩხუთის მუნიციპალიტეტის საკრებულოს დადგენილების მისაღებად 

ადმინისტრაციული წარმოების დაწყების შესახებ 

 

საქართველოს ორგანული კანონის „ადგილობრივი თვითმმართველობის კოდექსი“ 61–ე მუხლის 

მე–2 ნაწილისა და „საქართველოს ზოგადი ადმინისტრაციული კოდექსი“–ს 1061–ე მუხლის 1–ლი და მე–

2 პუნქტის შესაბამისად: 

 მუხლი 1. დაიწყოს ადმინისტრაციული წარმოება „ლანჩხუთის მუნიციპალიტეტის 

ადმინისტრაციულ საზღვრებში ეკონომიკის რეგულირებად სფეროებად განსაზღვრული რეგულარული 

სამგზავრო გადაყვანის M2 და M3 კატეგორიების ავტოსატრანსპორტო საშუალებების მარშუტებზე 

მგზავრობის ტარიფებისა და შეღავათების დამტკიცების შესახებ“ ლანჩხუთის მუნიციპალიტეტის 

საკრებულოს დადგენილების მისაღებად. 

 მუხლი 2. „ლანჩხუთის მუნიციპალიტეტის ადმინისტრაციულ საზღვრებში ეკონომიკის 

რეგულირებად სფეროებად განსაზღვრული რეგულარული სამგზავრო გადაყვანის M2 და M3 

კატეგორიების ავტოსატრანსპორტო საშუალებების მარშუტებზე მგზავრობის ტარიფებისა და 

შეღავათების დამტკიცების შესახებ“ ლანჩხუთის მუნიციპალიტეტის საკრებულოს დადგენილების 

პროექტი და ცნობა (თან ერთვის) ადმინისტრაციული წარმოების დაწყების შესახებ გამოქვეყნდეს 

„საქართველოს ზოგადი ადმინისტრაციული კოდექსის“ 1062–ე მუხლით გათვალისწინებული წესის 

შესაბამისად; 

 მუხლი 3. განკარგულება შეიძლება გასაჩივრდეს ოზურგეთის რაიონულ სასამართლოში, 

მისამართზე ქ. ოზურგეთი, ი. სიორიძის ქ. N14 მისი ამოქმედებიდან ერთი თვის ვადაში საქართველოს  

ადმინისტრაციული საპროცესო კოდექსის მე–8 თავის  22–ე მუხლის მე–3 ნაწილის შესაბამისად; 

მუხლი 4. განკარგულება ძალაშია გამოქვეყნებისთანავე. 

 

   

საკრებულოს თავმჯდომარე                                                             ბესიკ ტაბიძე                                               

 

 

 

 

 

 



დანართი  

  

ცნობა 

„ლანჩხუთის მუნიციპალიტეტის ადმინისტრაციულ საზღვრებში ეკონომიკის რეგულირებად სფეროებად 

განსაზღვრული რეგულარული სამგზავრო გადაყვანის M2 და M3 კატეგორიების ავტოსატრანსპორტო 

საშუალებების მარშუტებზე მგზავრობის ტარიფებისა და შეღავათების დამტკიცების შესახებ“ 

ლანჩხუთის მუნიციპალიტეტის საკრებულოს დადგენილების მისაღებად ადმინისტრაციული წარმოების 

დაწყების შესახებ 

 

           ლანჩხუთის მუნიციპალიტეტის საკრებულოს აპარატი აღნიშნავს, რომ ლანჩხუთის 

მუნიციპალიტეტის საკრებულოში დაწყებულია ადმინისტრაციული წარმოება „ლანჩხუთის 

მუნიციპალიტეტის ადმინისტრაციულ საზღვრებში ეკონომიკის რეგულირებად სფეროებად 

განსაზღვრული რეგულარული სამგზავრო გადაყვანის M2 და M3 კატეგორიების ავტოსატრანსპორტო 

საშუალებების მარშუტებზე მგზავრობის ტარიფებისა და შეღავათების დამტკიცების 

შესახებ“ლანჩხუთის მუნიციპალიტეტის საკრებულოს დადგენილების მისაღებად. 

         დაინტერესებულ ფიზიკურ და იურიდიულ პირებს „ლანჩხუთის მუნიციპალიტეტის 

ადმინისტრაციულ საზღვრებში ეკონომიკის რეგულირებად სფეროებად განსაზღვრული რეგულარული 

სამგზავრო გადაყვანის M2 და M3 კატეგორიების ავტოსატრანსპორტო საშუალებების მარშუტებზე 

მგზავრობის ტარიფებისა და შეღავათების დამტკიცების შესახებ“  ლანჩხუთის მუნიციპალიტეტის 

საკრებულოს დადგენილების პროექტთან დაკავშირებით საკუთარი მოსაზრებები შეუძლიათ 

წარმოადგინონ 2024 წლის               ლანჩხუთის მუნიციპალიტეტის საკრებულოს აპარატში მისამართზე: 

ქ. ლანჩხუთი, კოსტავას ქ. N37, ლანჩხუთის მუნიციპალიტეტის ადმინისტრაციული შენობის მე–2 

სართული (პასუხისმგებელი პირი ნინო ძიძიგური – საკრებულოს აპარატის უფროსი,    ტელ: 0494 22-30-

09). 

 
 

 

 
 


